
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 23-Ի N 1922-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Ֆինանսների նախարարություն
	30.01.2023թ.

	
	№ 01/11-1/1059-2023

	Դիտողություններ և առաջարկություններ չունի։
	

	2. Էկոնոմիկայի նախարարություն
	26.01.2023թ.

	
	№ 01/910-2023

	1. Նախագծի 1-ին կետի 1-ին ենթակետից հետո առաջարկում ենք ավելացնել հետևյալ ենթակետերը.
- hավելվածի 2-րդ կետում «փոխադրմանը» բառը փոխարինել «փաթեթավորմանը, շրջանառության դուրս բերմանը» բառերով,
- hավելվածի 3-րդ կետը հանել,


- հավելվածի III-րդ բաժնի վերնագրում «Շուկա մուտք գործելու պայմանները» բառերը փոխարինել «Շրջանառության մեջ դնելու պայմանները» բառերով (առաջարկը պայմանավորված է ներկայիս տեխնիկական կանոնակարգման ոլորտը կանոնակարգող օրենսդրության վերանայմամբ),
- hավելվածի 6-րդ կետում «իրացման» բառը փոխարինել «շրջանառության մեջ դրվելու» բառերով,
- hավելվածի 10-րդ կետում «Արտադրողը» բառից հետո լրացնել «ներմուծողը,» բառը,
- hավելվածի XIV-րդ՝ «Տեխնիկական կանոնակարգով սահմանված պահանջների կատարումն ապահովող ստանդարտների ցանկը» բաժնում ավելացնել նաև տվյալ կանոնակարգի տեքստում նշված ԳՕՍՏ 9.014 և ԳՕՍՏ 17717 միջպետական ստանդարտները։
	 Ընդունվել է։
 Խմբագրվել է։



 Հավելվածի 3-րդ կետը չի հանվել Վարչապետի աշխատակազմի Տարածքային զարգացման և շրջակա միջավայրի հարցերի վարչության առաջարկությամբ։ 

	2. Նախագծի 1-ին կետի 2-րդ ենթակետի վերջում պետք է լրացնել «բառերը» բառը։
	 Ընդունվել է։
 Խմբագրվել է։

	3. Նախագծի 1-ին կետի 3-րդ ենթակետում նախատեսվում է կատարել փոփոխություն և արդեն իսկ ուժը կորցրած ճանաչված «Համապատասխանության գնահատման մասին» օրենքը փոխարինել «Տեխնիկական կանոնակարգման մասին» օրենքով։ Այս համատեքստում առաջարկում ենք նշված օրենքից բացի ավելացնել նաև «Հայաստանի Հանրապետությունում ստուգումների կազմակերպման և անցկացման մասին» օրենքը։ 
	 Ընդունվել է։
 Խմբագրվել է։

	3. Ներքին գործերի նախարարություն
	20.01.2023թ.

	
	№1/21/5484-23

	Առարկություններ և առաջարկություններ չկան։
	

	4. Վարչապետի աշխատակազմի տեսչական մարմինների աշխատանքների համակարգման գրասենյակ
	20.01.2023թ.

	
	№/51.2/2171-2023

	[bookmark: _Hlk124739795]1. Նախագծի 1-ին կետի 3-րդ ենթակետով առաջարկվում է սահմանել, որ «1000 Վ-ից բարձր լարման փոխարկման էլեկտրական ապարատներին ներկայացվող անվտանգության պահանջներ» տեխնիկական կանոնակարգով (այսուհետ՝ Կանոնակարգ) նախատեսված անվտանգության պահանջների ապահովումը պետք է իրականացվի Տեխնիկական կանոնակարգման մասին» օրենքով, ինչն ներկայումս իրականացվում է «Համապատասխանության գնահատման մասին» օրենքի փոխարեն:
Տեխնիկական կանոնակարգման մասին» օրենքի (այսուհետ՝ Օրենք) 1-ին հոդվածի 1-ին մասի 1-ին կետի համաձայն՝ Օրենքով սահմանվում են արտադրանքի տեխնիկական կանոնակարգերի բովանդակության, մշակման կարգի, հրապարակման ու կիրառման նկատմամբ ընդհանուր պահանջներ, որոնք ուղղված են արտադրանքի ազատ տեղաշարժի, գործընթացների թափանցիկության ապահովմանը: Իրե հերթին Օրենքի 28.1-րդ հոդվածի 1-ին մասի համաձայն՝ պետական վերահսկողության նպատակն է տեխնիկական կանոնակարգման ենթակա շուկայահանված արտադրանքի անվտանգության ապահովումը խախտումների կանխարգելման, բացահայտման ու վերացման միջոցով։ Այսպիսով, Օրենքով կարգավորվում են արտադրանքի, մասնավորապես՝ շուկայահանված արտադրանքի անվտանգության առնչվող իրավահարաբերությունները:
Իր հերթին, Կանոնակարգով սահմանվում են ոչ միայն էլեկտրական ապարատների շուկա մուտք գործելու, դրանց մակնշմանը և փաթեթավորմանը վերաբերվող պայմանները, այլ նաև՝ համապատասխան արտադրանքի և արտադրական գործընթացների անվտանգությանը պահանջները, որոնց նկատմամաբ վերահսկողությունը դուրս է Օրենքով նախատեսված կարգավորումներից:
Ի լրումն վերոգրյալի՝ հայտնում եմ նաև, որ ՀՀ վարչապետի 2018 թվականի հունիսի 11-ի N 732-Լ որոշման հավելվածի 9-րդ կետի համաձայն՝ ոչ պարենային արտադրանքի ոլորտում անվտանգության և օրենսդրության պահանջների պահպանման ապահովումն իրականացնում է Շուկայի վերահսկողության տեսչական մարմինը, իսկ ՀՀ վարչապետի 2018 թվականի հունիսի 11-ի N 732-Լ որոշման հավելվածի 9-րդ կետի համաձայն՝ էներգետիկայի ոլորտում անվտանգության և օրենսդրության պահանջների պահպանման ապահովումն իրականացնում է Քաղաքաշինության, տեխնիկական և հրդեհային անվտանգության տեսչական մարմինը:
Հաշվի առնելով վերոգրյալը՝ առաջարկում եմ Նախագծի 1-ին կետի 3-րդ ենթակետը լրամշակել՝ Նախագծով փոփոխվող որոշման հավելվածի 50-րդ կետը ստորև բերված խմբագրությամբ շարադրելու նպատակով.
«50. Սույն տեխնիկական կանոնակարգով նախատեսված անվտանգության պահանջների ապահովումը իրականացնում են ոչ պարենային արտադրանքի անվտանգության և էներգետիկայի ոլորտներում վերահսկողություն իրականացնող տեսչական մարմինները՝ յուրաքանչյուրը իր իրավասությունների շրջանակում:»
	Ընդունվել է։
Խմբագրվել է, ոչ ներկայացված առաջարկությամբ։
Առաջարկվել է  hավելվածի 50-րդ կետում Համապատասխանության գնահատման մասին» Հայաստանի Հանրապետության օրենքով բառերը փոխարինել «Տեխնիկական կանոնակարգման մասին», «Էներգետիկայի բնագավառում և էներգասպառման ոլորտում պետական տեխնիկական վերահսկողության մասին» և «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքներով բառերով։


	 2. Այն դեպքում, եթե լիազոր մարմինը նախատեսում է, որ Կանոնակարգում սահմանված շուկա մուտք գործելու պահանջների վերահսկողությունը պետք է իրականացվի նաև պետական սահմանին՝ առաջարկում եմ այդ մասին հատուկ նշելով՝ Նախագիծը կարծիքի ներկայացնել նաև Պետական եկամուտների կոմիտե:
	 Ընդունվել է։ 
 Նախագիծը ՏԿԵՆ 24012023թ N ԳՍ/22.5/1998-2023 գրությամբ ուղարկվել է ՊԵԿ՝ կարծիքի։

	5. Քաղաքաշինության, տեխնիկական և հրդեհային անվտանգության տեսչական մարմին
	31.01.2023թ

	
	№ ՔՏՄ/06.01/1938-23

	1. I գլխի 1-ին կետում «էլեկտրաէներգետիկական համակարգում» բառերից հետո ավելացնել «և էներգասպառման ոլորտում» բառերը,
	 Ընդունվել է։
 Խմբագրվել է։ 
	 

	2. I գլխի 3-րդ կետում «տեղադրող» բառից հետո ավելացնել «շահագործող,» բառը,
	 Ընդունվել է։
Խմբագրվել է։

	3. XIII գլխի 50-րդ կետը խմբագրել հետևյալ բովանդակությամբ՝ «50. Սույն տեխնիկական կանոնակարգով նախատեսված անվտանգության պահանջների ապահովումը պետք է իրականացվի «Համապատասխանության գնահատման մասին» և «Էներգետիկայի բնագավառում և էներգասպառման ոլորտում պետական տեխնիկական վերահսկողության մասին» Հայաստանի Հանրապետության օրենքներով սահմանված կարգով»։
	 Ընդունվել է մասամբ։
Խմբագրվել է։
«Համապատասխանության գնահատման մասին» օրենքն ուժը կորցրած է ճանաչվել 15042017թ-ին։ 

	6. Արդարադատության նախարարություն
	27.01.2023թ.

	
	№ /27.2/4326-2023

	 Նախագծով նախատեսվում է փոփոխություններ կատարել «Հայաստանի Հանրապետության կառավարության 2006 թվականի նոյեմբերի 23-ի N 1922-Ն որոշման (այսուհետ՝ Որոշում) մեջ, մասնավորապես ի թիվս այլնի նախատեսվում է նաև Որոշման նախաբանի՝ «Ստանդարտացման մասին» Հայաստանի Հանրապետության օրենքի 8-րդ հոդվածի դրույթի կատարումն ապահովելու նպատակով, ինչպես նաև հաշվի առնելով էլեկտրատեղակայանքների շահագործման ժամանակ մարդու կյանքին և առողջությանը, ֆիզիկական և իրավաբանական անձանց ու պետական գույքին, շրջակա միջավայրին վնաս պատճառելու ռիսկի աստիճանը բառերը փոխարինել Ղեկավարվելով «Էներգետիկայի մասին» օրենքի 5.1-ին հոդվածի 2-րդ մասով բառերով: Այս առումով հարկ ենք համարում անդրադառնալ հետևյալ իրավակարգավորումներին: Այսպես.
 ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
 Վերոգրյալ կարգավորումներից բխում է, որ ՀՀ կառավարության կողմից նորմատիվ ենթաօրենսդրական ակտ ընդունելու լիազորությունը պետք է բխի օրենքից, մինչդեռ Նախագծի 1-ին կետի 1-ին ենթակետի համաձայն խմբագրվող Հայաստանի Հանրապետության կառավարության 2006 թվականի նոյեմբերի 23-ի N 1922-Ն որոշման նախաբանում որպես լիազորող նորմ նախատեսվող «Էներգետիկայի մասին» օրենքի 5.1-ին հոդվածի 2-րդ մասը չի լիազորում ՀՀ կառավարությանն ընդունելու Նախագծով ներկայացրած նորմատիվ իրավական ակտը, այլ թվարկում է էներգետիկայի բնագավառում Հայաստանի Հանրապետության կառավարության լիազորած մարմնի լիազորությունները: 
	Չի ընդունվել։
Լիազոր մարմինը Էներգետիկայի մասին» օրենքի 5.1-ին հոդվածի 2-րդ մասի բ) ենթակետով մշակում և Հայաստանի Հանրապետության կառավարության հաստատմանն է ներկայացնում իր իրավասությունների շրջանակից բխող՝ էներգետիկայի բնագավառի նորմատիվ իրավական ակտերը, այդ թվում՝ էներգետիկ օբյեկտների շահագործման և անվտանգության կանոններն ու պահանջները, ինչն ենթադրում է, որ դրանք Կառավարության կողմից ենթակա են ընդունման։


	7. Պետական եկամուտների կոմիտե
	31.01.2023թ.

	
	№01/3-4/5728-2023

	 Առաջարկություններ չկան։
	

	8. Վարչապետի աշխատակազմ
	14.02.2023թ.

	
	№ 02/12.4/5232-2023

	Տարածքային զարգացման և շրջակա միջավայրի հարցերի վարչություն

	1.  Նախագծով նախատեսվում է փոփոխություններ և լրացումներ կատարել ՀՀ կառավարության 2006 թվականի նոյեմբերի 23-ի N 1922-Ն որոշման (այսուհետ՝ Որոշում) մեջ, մինչդեռ Վարչապետի 2022 թվականի փետրվարի 17-ի N 186-Ա որոշման 19-րդ կետով նախատեսված է ուժը կորցրած ճանաչել «1000 Վ-ից բարձր լարման փոխարկման էլեկտրական ապարատներին ներկայացվող անվտանգության պահանջներ» տեխնիկական կանոնակարգը և փոխարենը ՀՀ կառավարության նոր որոշմամբ սահմանել դրանց անվտանգության պահանջները:
	Չի ընդունվել։
Փաստաթուղթը չի հակասում տեխնիկական կանոնակարգման պահանջներին, ուստի, գործող իրավական ակտն ուժը կորցրած ճանաչելու և նոր իրավական ակտ ընդունելու անհրաժեշտություն չկա։ 
Միևնույն ժամանակ հարկ է նշել, որ ՀՀ կառավարության 2006թնոյեմբերի 23-ի N 1922-Ն որոշումն ընդգրկվել է Վարչապետի 2022 թվականի փետրվարի 17-ի N 186-Ա որոշմամբ հաստատված ցանկում՝ զուտ պայմանավորված որոշման նախաբանում լիազորող նորմի բացակայությամբ։  
Միևնույն ժամանակ, ԵՏՄ-ի խորհրդի կողմից 27072021թ-ին հավանության է արժանացել Բարձր լարման սարքավորումների անվտանգության տեխնիկական կանոնակարգը, որն ուժի մեջ է մտնելու 2024թ հուլիսի 1-ից։

	2․ Նախագծի 1-ին կետի՝
1) 1-ին ենթակետում «Ստանդարտացման մասին» բառերից հետո անհրաժեշտ է լրացնել «Հայաստանի Հանրապետության» բառերը՝ հաշվի առնելով Որոշման նախաբանը:
	 Ընդունվել է։
Խմբագրվել է։

	2) 4-րդ ենթակետով կատարվող փոփոխության համաձայն նախատեսվում է հանել այն դրույթը, համաձայն որի՝ տեխնիկական կանոնակարգի պահանջները պարտադիր են փոխարկման սարքեր արտադրող, ներկրող, տեղադրող, օգտագործող բոլոր իրավաբանական և ֆիզիկական անձանց և անհատ ձեռնարկատերերի համար: Սակայն հարկ է նշել, որ բավարար չափով հիմնավորում չի ներկայացվել պարտադիր պահանջը հանելու վերաբերյալ: Բացի այդ, հարկ է նշել, որ սույն փոփոխության համատեքստում անհասկանալի է, թե ո՞ր մարմինների վրա են տարածվելու անվտանգության պահանջները, ինչը իրավական որոշակիության սկզբունքի տեսանկյունից խնդրահարույց է: 
	 Ընդունվել է։
Խմբագրվել է։
Հավելվածի 3-րդ կետի հանելը պայմանավորված է եղել Էկոնոմիկայի նախարարության առաջարկությամբ։


	3) 6-րդ ենթակետով կատարվող փոփոխության համաձայն՝ ՀՀ տարածքում փոխարկման ապարատների շրջանառության մեջ դրվելու ժամանակ պետք է պահպանվեն համապատասխանության պարտադիր գնահատման ենթակա արտադրանքի նկատմամբ ՀՀ օրենսդրությամբ նախատեսված պայմանները՝ իրացման փոխարեն: Մինչդեռ հարկ է նշել, որ Որոշման 10-րդ կետով պահպանվում է ՀՀ-ում իրացվող` ՀՀ-ում արտադրվող և ներմուծվող փոխարկման ապարատների մասին տեխնիկական կանոնակարգով ներկայացված տեղեկատվության տրամադրման պահանջը: Հաշվի առնելով Նախագծի 1-ին կետի 6-րդ ենթակետով կատարվող փոփոխությունը՝ լրացուցիչ հիմնավորման կարիք ունի Որոշման 10-րդ կետում համապատասխան ձևակերպման պահպանումը:
	 Ընդունվել է։
Խմբագրվել է։

	4) 10-րդ ենթակետի ա. պարբերության մեջ «թվերը» բառը և դրա հոլովաձևն անհրաժեշտ է փոխարինել «թիվը» բառով և դրա հոլովաձևով:
	Ընդունվել է։
Խմբագրվել է։

	Իրավաբանական վարչություն

	Նախագծի 1-ին կետի 10-րդ ենթակետի բ. պարբերությամբ ԳՕՍՏ 9.014 ստանդարտին տրվում է նորմատիվ բնույթ, սակայն հարկ ենք համարում նշել, որ «Նորմատիվ իրավական ակտերի մասին» ՀՀ օրենքի 10-րդ հոդվածի 1-ին մասի համաձայն՝ նորմատիվ իրավական ակտերը շարադրվում են պետական լեզվով՝ հայերենով, որի պարագայում նշված ստանդարտի կիրառումը ՀՀ-ում կարող է պարտադիր դառնալ միայն հայերեն լեզվով շարադրվելու դեպքում։
	 Չի ընդունվել։
«Ստանդարտացման մասին» օրենքի 16-րդ հոդվածի 5-րդ կետի համաձայն՝ ստանդարտը իրավական ակտ չէ։ 
Ուստի, «Նորմատիվ իրավական ակտերի մասին» ՀՀ օրենքի 10-րդ հոդվածի 1-ին մասը չի վերաբերում ԳՕՍՏ 9.014 ստանդարտին արված հղմանը։ 


	Տեսչական մարմինների աշխատանքների համակարգման գրասենյակ

	 Նախագծի 1-ին կետի 10-րդ ենթակետի համաձայն՝ խմբագրվում է Նախագծով փոփոխվող որոշման հավելվածի XIV-րդ բաժնում սահմանված ստանդարտների ցանկը: Միևնույն ժամանակ, XIV-րդ բաժնում սահմանված բոլոր ստանդարտները, ինչպես նաև Նախագծով առաջարկվող փոփոխությունը և լրացումը վերաբերվում են ԳՕՍՏ-երին:
 Նշվածի առումով հարկ է ի նկատի ունենալ, որ ԳՕՍՏ-երը սահմանված են ռուսերենով, ինչը հակասում է «Նորմատիվ իրավական ակտերի մասին» օրենքի հոդված 10-ի պահանջներին, և հարցի տակ է դնում Հայաստանի Հանրապետությունում դրանց գործառության, ինչպես նաև դրանց նկատմամբ վերահսկողության հնարավորությունները: Նմանատիպ մեկ այլ դեպքում, Արդարադատության նախարարությունը ներկայացրել էր դիրքորոշում առ այն, որ ռուսերեն լեզվով գրված նորմատիվ իրավական ակտին կամ փաստաթղթին հղում տալը չի կարող համարվել իրավաչափ, քանի որ Սահմանադրության 20-րդ, Օրենքի 2-րդ և 10-րդ հոդվածների բովանդակությամբ պայմանավորված վտանգվում է այդպիսի դրույթի նորմատիվությունը, այն հստակ, մատչելի և կանխատեսելի չէ, ինչի պատճառով իրավասու մարմինը չի կարող ապահովել դրա կիրառելիությունը, ինչպես նաև այն հնարավորություն չի տալիս իրավունքի կրողին դրսևորելու սահմանված պահանջների համապատասխանող վարքագիծ:
 Հաշվի առնելով վերոգրյալը՝ առաջարկում եմ Նախագիծը լրամշակել՝ համապատասխան փոփոխությունները նախատեսելով Նախագծի 1-ին կետի 10-րդ ենթակետում, ինչպես նաև Նախագծով փոփոխվող որոշման հավելվածի XIV-րդ բաժնում և խնդրո առարկա հանդիսացող այլ մասերում:
	 Չի ընդունվել։
«Ստանդարտացման մասին» օրենքի 16-րդ հոդվածի 5-րդ կետի համաձայն՝ ստանդարտը իրավական ակտ չէ։ 
Ուստի, «Նորմատիվ իրավական ակտերի մասին» ՀՀ օրենքի 10-րդ հոդվածի 1-ին մասը չի վերաբերում ԳՕՍՏ-երի հղումներին։ 




